
FIL-PRIM’AWLA TAL-QORTI CIVILI
IMHALLEF
ONOR. GRAZIO MERCIECA LL.D.

ILLUM, 15 t’Ottubru, 2019.

Rikors Nru. 505/14 GM

Marco Aquilina ID105069M f’ismu proprju u ghan-nom u in

rappresentanza ta’ Innovative Entertainment LTD C36032
VS

Ottavio Suda ID12575M u Suda Entertainments Ltd C43427

11-Qorti,



Rat ir-Rikors Guramentat ta’ l-atturi pprezentat fl-10 Gunju 2014 fejn

cSponcw:

I.

II.

I11.

IV.

ILLI I-esponent Marco Aquilina huwa Direttur u azzjonist maggoritarju
tal-kumpannija esponenti Innovative Entertainment Ltd (C 36032),
filwaqt illi 1-konvenut Ottavio Suda, 1i kien ukoll Direttur tal-istess
kumpannija esponenti sal-4 ta’ Jannar 2008 , huwa azzjonist minoritarju

(DOK: A);

ILLI, sal-4 ta’ Jannar 2008, l-esponent u l-konvenut, flimkien, kienu
Jiggestixxu n-negozju intier tal-kumpanija esponenti, li kien jikkonsisti,
fost ohrajn, fl-istabbiliment maghruf bhala “Heat”, gewwa Pinto Warf,
Valletta Waterfront, Valletta;

ILLI, madanakollu, b’konsegwenza ta’ dizgwid li nqala’ bejn I-esponent
u l-konvenut, l-istess konvenut tnehha mill-kariga tieghu ta’ Direttur tal-
kumpannija esponenti nhar 1-4 ta’ Jannar 2008 (DOK: B), u
sussegwentement bdew diskussjonijiet bejnu u bejn I-esponent bil-hsieb
illi n-negozju tal-kumpannija esponenti jinqgasam skond is-sehem rispettiv

taghhom,;

ILLI, d-diskussjonijiet imsemmija taw ir-rizultat mixtieq, tant illi bhala
sehem 1il-konvenut mill-qasma hawn fuq imsemmija, il-kumpannija
esponenti assenjat il-kirja 11 hija kienet tgawdi fuq l-istabbiliment hawn
fuq imsemmi, favur il-kumpannija konvenuta - u dan fuq struzzjonijiet

tal-konvenut - permezz ta’ kuntratt tal-24 ta’ Gunju 2008 (DOK: C);



VI

VII.

VIII.

IX.

ILLI, effettivament, il-kumpannija esponenti ma assenjatx biss, ghal
benefi¢cju tal-konvenuti, 1-kirja hawn fuq imsemmija, izda assenjat in-
negozju intier marbut mal-istess stabbiliment, li kellu, ghalhekk, minn
dak il-mument ‘1 quddiem, jibda’ jitgawda esklussivament mill-istess

konvenuti;

ILLI n-negozju marbut mal-istabbiliment in kwistjoni, gestit, kif inghad,
mill-kumpannija esponenti, kien jikkomprendi fih kemm attiv u kif ukoll
passiv, u filwagqt illi I-kumpannija esponenti assenjat l-attiv kollu tal-istess
negozju lill-konvenuti, dawn tal-ahhar qablu u accettaw, u
konsegwentement wieghdu u obbligaw ruhhom, li jkunu unikament
responsabbli ghall-passiv kollu tal-istess kumpannija esponenti, ossija
ghal kwalsiasi hlasijiet li kienu dovuti, in konnessjoni mal-istess imsemmi

negozju tal-istabbiliment in kwistjoni;

ILLI I-passiv hawn fuq imsemmi kien jikkonsisti, fost ohrajn, f’debitu li
kien dovut mill-kumpannija esponenti lill-HSBC Bank Malta p.l.c.,
naxxenti minn kont numru 061-157053-301, liema debitu kien gie
kontrattat mill-kumpannija esponenti, fi Zzmien meta l-konvenut kien

ghadu Direttur taghha in konnessjoni man-negozju in kwistjoni;

ILLI I-esponent u I-konvenut kienu marru diversi drabi ghand I-HSBC
Bank Malta p.l.c. sabiex l-imsemmi debitu jdur ghal fuq isem il-
konvenuti, wara li dawn tal-ahhar jipprovdu, lill-istess bank, il-garanziji

opportuni li kienu gew mitluba mill-istess bank ghal dan 1-iskop;

ILLI, ghal madwar sentejn shah, il-kumpannija esponenti ma semghet
xejn minghand I-HSBC Bank Malta p.l.c., u ghalhekk assumiet illi 1-

konvenuti kienu dawwru dan id-debitu ghal fuq isimhom u li kienu



XI.

XII.

XIII.

gieghdin jaghmlu pagamenti regolari akkont tieghu, kif minnhom

imwieghed u pattwit;

ILLI, madanakollu, sussegwentement, -HSBC Bank Malta p.l.c. kien
ikkomunika mal-kumpannija esponenti u infurmha illi, filwaqt illi d-
debitu in kwistjoni kien ghadu jsejjah lilha, u minkejja 1i 1-konvenuti
kienu ghamlu diversi pagamenti akkont tal-istess, issa kienu waqghu lura

fil-pagamenti relattivi;

ILLI, minnufih, 1-esponenti kienu kkomunikaw mal-konvenuti, li minn
naha taghhom, ghal darb’ohra, wieghdu u obbligaw ruhhom li jdawwru
dan id-debitu ghal fuq isimhom u li, sadanittant, jerghhu jibdew jaghmlu
l-pagamenti mehtiega akkont ta’ dan id-debitu, anke ghaliex I-HSBC
Bank Malta p.l.c. issa kien beda’ jippressa lill-esponenti sabiex Il-istess

debitu jigi saldat;

ILLI, madanakollu, minhabba problemi li zviluppaw bil-garanziji mitluba
mill-HSBC Bank Malta p.l.c., il-konvenuti ma kienx irnexxielhom
idawwru dan id-debitu ghal fuq isimhom, u ghalhekk il-kumpannija
esponenti kienet kostretta li tikkoncedi lill-istess konvenuti li jibqghu
jhallsu d-debitu in kwistjoni, naxxenti minn kont numru 061-157053-301,
direttament lill-bank imsemmi, u dan skond il-pattijiet u I-kondizzjonijiet
tas-self originali li kien inghata lill-istess kumpannija esponenti mill-

istess bank;

ILLI l-konc¢essjoni hawn fuq imsemmija kienet saret mill-kumpannija
esponenti, favur il-konvenuti, bil-patt u 1-kondizzjoni i I-istess konvenuti
Jibgghu jonoraw il-pattijiet u lI-kondizzjonijiet kollha tas-self originali

msemmi, u b’rizerva li l-istess kumpannija esponenti titlob il-hlas intier



XIV.

XV.

XVI.

XVII.

ta’ kwalsiasi bilan¢ 1i jkun ghadu dovut f’kaz illi l-konvenuti ikunu

inadempjenti;

ILLI, madanakollu, filwagqt illi 1-konvenuti kienu u ghadhom qieghdin
igawdu in-negozju li gie assenjat lilhom mill-kumpannija esponenti kif
inghad, huma naqsu milli jkomplu jhallsu akkont tad-debitu hawn fuq
imsemmi - u, addirittura, akkont tal-passiv l-iehor, mhux meritu ta’ dan
ir-rikors guramentat - kif imwieghed u pattwit minnhom, u ghalhekk

huma inadempjenti;

ILLI, fil-fatt, minkejja li 1-konvenuti ghamlu pagamenti akkont ta’ dan id-
debitu fuq perjodu ta’ madwar erbgha (4) snin, huma waqfu milli jkomplu
jaghmlu dan, tant illi I-ahhar pagament illi huma ghamlu kien dak tal-1
ta’ Dicembru 2011 fl-ammont ta’ €752.09 (DOK: D);

ILLI I-konvenuti baqghu sal-ahhar iweghdu lill-esponenti li sejrin ihallsu
dan id-debitu skond il-ftehim milhuq u vigenti bejniethom, u sahansitra
weghdu li jhallsu l-istess, f’pagament wiehed, hekk kif huma jikkonkludu

negozjati dwar l-assenjazzjoni tal-istabbiliment in kwistjoni favur terzi;

ILLI, madanakollu, 1-konvenuti nagsu milli jaghmlu dan, u minkejja li
gew nterpellati sabiex ihallsu, lill-kumpannija esponenti, 1-bilan¢ ta’ dan
1d-debitu, fl-ammont ta’ €37,744.94, huma baqghu inadempjenti minghajr

ebda’ raguni valida fil-ligi;

U talbu lil din il-Qorti:



I. TIDDIKJARA illi, skond il-ftehim milhuq u vigenti bejn il-kontendenti,
l-konvenuti, jew min minnhom, kienu qablu u accettaw, u
konsegwentement wieghdu u obbligaw ruhhom, li jkunu unikament
responsabbli ghall-hlas tas-somma ta’ €37,744.94, jew ghal kwalsiasi
somma ohra verjuri, ekwivalenti ghall-bilanc tad-debitu li ghandha I-
kumpannija esponenti mal-HSBC Bank Malta p.l.c. naxxenti minn kont

numru 061-157053-301;

I1. TIKKUNDANNA lill-konvenuti, jew lil min minnhom, sabiex ihallsu,
lill-kumpannija esponenti, s-somma msemmija ta’ €37,744.94, jew
kwalsiasi somma ohra verjuri, ekwivalenti ghall-bilanc tad-debitu li
ghandha l-kumpannija esponenti mal-HSBC Bank Malta p.l.c. naxxenti
minn kont numru 061-157053-301.

Bl-ispejjez, inkluzi dawk tal-mandat ta’ sekwestru kawtelatorju tal-21 ta’ Mejju
2014, ossija mandat ta’ sekwestru kawtelatorju numru 762/2014, u bl-
imghaxijiet, dekorribbli mill-21 ta’ Mejju 2014 sad-data tal-pagament effettiv,

kontra I-konvenuti, jew min minnhom;

Rat ir-Risposta (recte: Risposta Guramentata) ta’ Ottavio Suda f’ismu proprju u
ta’ Joseph Suda [ID 351243M] ghan-nom u in rappresentanza, kif debitament

awtorizzat, ta’ Suda Entertainments Ltd [C43427] li permezz taghha e¢¢epixxa:-

1. Illi n-natura tal-kawza odjerna tirrigwardja allegat debitu dovut mill-kumpanija
rikorrenti lill-HSBC Bank Malta p.l.c., naxxenti minn kont numru 061-157053-
301, fejn ir-rikorrenti qieghed jallegaw li tali debitu huwa in toto ‘in konnessjoni
man-negozju in kwistjoni’ ossia I-gestjoni ta’ l-istabbiliment ‘Heat” gewwa Pinto

Whart, Valletta Waterfront, Valletta. Illi tali allegazzjoni hija nfondata.



2. Ili l-allegazzjonijiet rrizultaw biss wara nstema’ r-rikors ghar-revoka ta’
mandat ta’ sekwestru [fl-istess ismijiet], u dan ghaliex il-kawzali ghall-imsemmi
mandat ta’ sekwestru kienu °...bilan¢ 11 ghadu dovut mis-sekwestrati in linea ta’
ftehim li permezz tieghu kien gie assenjat, favur taghhom, parti minn negozju li
kien gestit mill-kumpannija sekestranti, senjatament I-istabbiliment ‘Heat’

gewwa Pinto Wharf, Valletta Waterfront, Valletta’.

3. 1lli ghalhekk se mai, jekk wiehed kellu jistrieh fuq il-verzjoni tar-rikorrenti,
liema verzjoni qieghed tigi michuda fl-intier taghha, tali bilan¢ huwa dovut lill-

Bank u mhux lir-rikorrenti.

4. 1111 1-iskrittura datata 1-24 ta’ Gunju, 2008 11 hija ffirmata bejn il-partijiet tghid
car fl-artikolu wiehed [1] li “The Lessee hereby novates and transfer to the New
Lessee and the New Lessee hereby acquires and accepts all the Lessee’s rights

b

and obligations under the Lease Agreement. ...’.

5. i l-imsemmija skrittura kienet giet redatta wara li fil-fatt l-partijet kienu
ftehmu, u meta Suda Entertainments Ltd., kienet lanqas gatt giet registrata mal-

MFSA, u multo magis meta d-debitu mertu tal-kawza odjerna gie kreat.

6. Il ghalhekk minghajr pregudizzju jigi eccepit preliminarjament li m’hemm I-
ebda relazzjoni guridika ta’ kwalunkwe natura bejn Suda Entertainments

Ltd., u r-rikorrenti.

7. 11l d-debitu [Loan] mertu tal-kawza odjerna qatt ma gie jew kellu jigi trasferit
fuq l-ebda mill-intimati, tant li 1-istess debitu baga f’isem I-kumpanija rikorrenti

kif jidher car f’Dok. D presentat fl-att promutur.



8. 1111 Ottavio Suda qatt ma kellu jaghti kwalsijasi bilanc fir-rigward tad-debitu

mertu tal-kawza odjerna;

9. 1111 ghalkemm saru lagghat ghand il-Bank HSBC Malta p.1.c., mhuwiex minnu
li l-intimati, marru ghand l-imsemmi Bank sabiex l-imsemmi debitu jdur
ghal fuq l-isem tal-konvenut. Inoltre jigi rilevat li fl-att promutur mhuwiex ¢ar

fuq liema ‘konvenut’;

10. Il fil-paragrafu tnax [12] ta’ l-att promutur jinghad li saru pagamenti ‘skond
il-pattijiet u I-kondizzjonijiet tas-self originali li kien inghata lill-istess kumpanija
esponenti mill-istess bank’. Illi dan huwa inverosimi, u dan ghaliex kif qatt
setgha jkun l-kumpanija intimat 1i tobliga ruhha ghal tali kundizzjonijiet meta I-

anqas biss kienet tezisti.

11. Il jirrizulta wkoll i m’hemm l-ebda skrittura jew kuntratt fejn dak li
qieghed jalludu ghalih ir-rikorrenti huwa registrat, u ma jaghmel l-ebda sens li
ma jkunx hemm tali prova dokumentarja u fl-istess hin jigi ffirmata I-iskrittura

datata 1-24 ta’ Gunju, 2008.

12. Tlli ghalhekk jirrizulta 11 m’hemm I-ebda bazi kuntrattwali fir-rigward tal-

ammont mitlub, mertu tal-kawza odjerna.

13. Illi 1-ebda wiehed mill-intimati qatt accetta li l-ammont mitlub mir-

rikorrenti kien dovut;

Rat il-provvediment taghha waqt 1-udjenza tal-5 ta’ Novembru 2014! 1i permezz

tieghu ordnat, wara l-aderenza tal-partijiet kollha fil-kawza, 1i x-xhieda fl-atti

ghat-thassir ta’ mandat kawtelatorju 462/14 JPG jiffurmaw parti mill-provi f’din

il-kawza;

Semghet il-provi u qrat id-dokumenti esibiti;

Ikkunsidrat:

I1-fatti:

[l11 I-fatti 1i taw lok ghal din il-kawza huma, fil-qosor, dawn:

1. L-attur Marco Aquilina kien direttur u azzjonist maggoritarju tas-socjeta’
attrici Innovative Entertainment Limited (minn issa ‘1 quddiem imsejjha
Innovative) filwaqt li l-konvenut Ottavio Suda kien direttur u azzjonist
minoritarju, b’sehem ta’ 1.5%. Il-kumpannija bdiet topera stabbiliment tal-
catering gewwa Pinto Whart, Valletta Waterfront, Valletta 1i ssesmma Heat Bar
and Diner (minn issa ‘l quddiem imsejjah Heat), 1i nfetah £ Gunju 2005.% 1I-
konvenut fil-veste tieghu personali kien akkwista I-kiri tal-post relattiv wara 1-
hrug ta’ tender’. Iktar tard Innovative akkwistat ishma fi tlett clubs gewwa

Paceville, u bi¢¢a art gewwa San Giljan.

2. Sanction letter tal-HSBC Bank Malta plc (minn issa ‘1 quddiem imsejjah 1-
HSBCQ) datata 6 t’ April 2005* awtorizzat il-hrug favur Innovative ta’ overdrafi ta’

Lm10,000 “working capital in connection with the running of a Diner at the new

2 kif xehed il-konvenut a fol 240
3 fol 189
4 Dok ASX a fol 215



Valletta Waterfront Complex” u loan ta’ Lm40,000 “as end finance to set up new
Diner at the Valletta Waterfront Complex™.

3. Minn statement tal-istess loan®, jirrizulta li:

(1) mil-loan, ingibed l-ammont ta’ Lm?23,806 f’somma wahda fid-9 ta’ Lulju
2007.

(11) mid-19 ta’ Lulju 2007 sal-21 ta’ Novembru 2008 saru ghadd ta’ pagamenti
mill-kont ta’ Innovative. Mit-2 ta’ Dicembru 2008 bdew isiru pagamenti mill-

kont ta’ Suda Entertainments Ltd li baqghu isiru sal-1 ta’ Dicembru 2011 (fol 39).

(111) Sanction letter tal-1 ta’ Marzu 2009 mahruga favur Innovative ghamlet
riferenza ghal “Loan 3” (I-istess loan fuq imsemmi) bil-bilanc¢ ta’ €39,669 u loan
iehor “Loan 04” bil-bilanc ta’ €745,399. Tghid li “Loan 03 is to be repaid at €520
monthly inclusive of interest by the debit of your account number 011-131018-
001 and is to clear in full by latest 19 March 2017”. L-account in kwistjoni kien
fil-fatt jappartjeni lil Suda Entertainments Ltd.

(iv) sad-data tas-sanction letter, inhargu mill-kont ta’ Suda Enterainments Ltd

dawn il-pagamenti:

2 Dic 2008 €2,172.38
23 Dic. 2008 € 8l14.14
20 Jan 2009 € 825.19

20 Frar 2009 € 846.61

> Dok DG-1 a fol 33

(v) wara d-data tas-sanction letter sal-1 ta’ Dicembru 2011, inhargu sitta u tletin
(36) pagament mill-istess kont - 1i mhux dejjem kienu ta’ €520, imma f’ammonti

varji.

4. L-attur xehed 1 d-dizgwid bejnu u bejn i1l-konvenut inqala lejn 1-ahhar tas-sena
2007.¢ Minhabba dizgwid li nqala’ bejniethom, Suda tnehha minn direttur f1-4
ta’ Jannar 2008.

5. In-negozju nqasam f'Gunju 2008’. L-attur gasam il-gid ta’ Innovative
f°zewg lottijiet u talab lill-konvenut jaghzel wahda minnhom. Il-konvenut ghazel
il-Heat. Il-qasma saret b’mod li kull parti assumiet l-attiv u 1-passiv relatat mal-
gid assenjat lilha. In-negozju kollu konness mal-istabbiliment Heat gie assenjat
lill-konvenut. Il-kirja giet assenjata lis-socjeta’ konvenuta b1 skrittura datata 24

ta’ Gunju 2008%;

It-tilwima bejn il-partijiet:

[111 fost il-passiv relatat mal-Heat kien hemm kont ta’ self mal-HSBC Bank Malta
p.l.c. Il-konvenuti mhumiex qeghdin jagblu li dan il-kont gie wkoll trasferit.
Jinsistu li 1-passiv kien jinkludi biss numru ta’ suppliers u overdraft mal-HSBC
Bank Malta p.l.c. Isostnu li effettivament il-loan ittiched biex thallsu progetti

ohra li ma kellhomx x’jagsmu mal-Heat.

[11i sfortunatament il-qasma bejn l-attur u 1-konvenut, ghalkemm ta’ entita’ mhux

zghira, saret bil-fomm. Li kieku saret bil-kitba, probabbilment il-pattijiet u

6fol 119
7 skont kif xehed il-konvenut a fol 242
8 fol 12

kundizzjonijet tal-istess gasma kienu jkunu mhux biss iktar ¢ari imma kien ikun
hemm prova taghhom u ma kinitx issir din il-kawza — verba volant, scripta
manent. Galadarba d-dissidju waqa’ fhogor din il-Qorti, xoghlha hu ki
tiddetermina liema verzjoni temmen. Dan trid taghmlu mhux abbazi ta’ prova lil
hinn minn kull dubbju ragonevoli, kif inhu I-metru fil-kamp penali, imma biss

fuq bilan¢ ta’ probabilitajiet, kif rikjest fil-kamp c¢ivili;

[111 huwa minn lewn id-dinja li galadarba 1-ftehim kien 11 jingasmu I-assi bl-attiv
u l-passiv taghhom, is-so¢jeta’ konvenuta, li lilha gie assenjat l-istabbiliment
Heat, assumiet ukoll il-passiv relatat mieghu. Fil-fatt mhux ikkontestat li
assumiet li thallas lis-suppliers kif ukoll li tiehu responsabilita” ghall-overdraft.
Fir-risposta (guramentata), il-konvenuti filwaqt li ec¢epew li qatt m’accettaw li
jhallsu 1-loan, ma qalux ghaliex. Kien biss waqt is-smiegh tal-provi li bdew
jallegaw i ma kellux jithallas il-loan billi dan, ghalkemm skont is-sanction letter

ittiched ghall-Heat, fil-fatt intuza’ ghall-istabbilimenti 1-ohrajn;

Il-limiti tal-kontestazzjoni:

[l l-allegazzjoni li 1-flus ma ntuzawx ghall-Heat hija ec¢cezzjoni li ma
tinstabx fir-rikors guramentat u ghalhekk ma setghetx titganqal informalment
waqt is-smiegh tal-provi jew tigi vverbalizzata fin-nota ta’ sottomissjonijet
responsiva wara li nghalqu l-provi. Kifinhu notorju, bhala regola 1-ec¢ezzjonijiet
kollha ghandhom jitressqu fir-risposta guramentata u mhux fi stadju ulterjuri. 1l-
Qorti trid toqghod rigorozament ghal-limiti tal-kontestazzjoni; dawn il-limiti jigu
delineati mit-termini tar-rikors guramentat kif ukoll minn dawn tar-risposta
guramentata. Ghalhekk, I-indagini tal-Qorti trid tkun strettament limitata
ghall-kwistjoni jekk bhala fatt il-konvenut accettax jew le li jassumi d-debitu

tal-loan account tal-Innovative relatat mal-istabbiliment Heat;

12



Rizultanzi relatati mal-ac¢c¢ettazzjoni o meno tal-konvenut li jhallas il-loan

relatat mal-Heat:

[li skont l-attur Mark Aquilina, il-kont ta’ Suda Entertainments Ltd kellu jigi
ddebitat skont ftehim maghmul mal-HSBC 1i ghalih il-konvenut kien prezenti,
biex jitkompla jithallas il-loan li sadanittant baga’ jghajjat lil /nnovative. Dan
sakemm 1il-konvenut ikun f’qaghda 1i jaghti l-garanzija mehtiega lill-Bank

imbaghad il-facilita’ tas-self iddur fuqu. Kundizzjoni li qatt m’avverat ruhha’;

[11i 1-konvenut jaccetta li attenda ghal xi lagghat izda jichad li accetta 1i jhallas il-
loan. In kontro-ezami'® Ottavio Suda ¢ahad 1i qal fil-prezenza ta’ ufficjali tal-
HSBC i kien qgieghed jistenna li jbiegh il-Heat (li fil-fatt biegh xi Zmien wara)

sabiex 1hallas il-loan;

[1li Dennis Gravina, uffi¢jal tal-HSBC, attenda ghal uhud mil-lagghat fejn 1-
attur u l-konvenut kienu prezenti. L-ewwel lagqgha kienet ghall-bidu tas-sena
2008. Ma kinitx laqgha dwar kont partikolari izda dwar il-kontijiet kollha, ghal
skop ta’ annual review. Meta saret il-laggha ma kienx hemm kwistjoni dwar
pagamenti; il-pagamenti kienu qeghdin isiru regolarment.!! Il-pagamenti tal-loan
kienu geghdin isiru minn /nnovative u iktar tard minn Suda Enterprises. Dan
skont ftehim ta’ qasma bejn l-attur u l-konvenut. Hekk ukoll gara fil-kaz tal-
overdraft.!> Ma sab l-ebda struzzjonijiet biex il-loan jithallas lura minn Suda
Enterprises. B’danakollu sab “nota interna li tidher 1i hija bbazata fuq 1d-
diskussjonijiet 1i kien hemm anke wara din li ged insemmi jien fil-meeting tieghi

fejn id-decizjoni kienet tidher ¢ara x’qed jaghmlu bejniethom illi 1-Heat imur

°fol 121
10 fo| 238
11 fol 56
12 fo0l 58

ghand Suda”'3. Il-pagamenti minn Suda damu sejrin tlett snin. Biex idur il-loan,
kien hemm talba li jigu rilaxxjati Mark Aquilina u Sharon Zammit Tabona bhala
garanti u tintefa’ fuq Suda. L-HSBC rrifjuta li jaghmel dan ghax ried jassikura
ruhu 1i l-istabbilimenti I-ohrajn jiggeneraw bizzejjed dhul sabiex ikun jista’ jigi

mbhallas lura I-loan'#;

I1li s-so¢jeta’ konvenuta waqfet mill-hlas u I-HSBC dar fuq 1-Innovative biex
thallas hi. L-attur ¢empel lill-konvenut u dan wiegbu 1li ma kienx f’qaghda li
jhallas. Sussegwentement kien hemm sensiela ta’ korrispondenza permezz ta’
telefonati u SMS’s."> Talbu jissaportih sakemm ibiegh il-Heat. L-attur ikompli
jghid li fil-fatt kienu jmorru flimkien 1-HSBC ghall-habta ta’ Marzu jew April
2013 biex jaghtihom iktar nifs biex ihallsu. I1-konvenut sadanittant qatt ma ¢ahad
li kellu jhallas.'® TI-Bank ta’ cans ghall-hlas sal-ahhar tas-sena. Fil-fatt il-
konvenut biegh il-Heat lejn 1-ahhar tat-2013 izda xorta ma hallasx;

[1li 1-konvenut ¢ahad 1i saru 36 pagament mis-soc¢jeta’ konvenuta; qal li saru xi
tmienja jew disa’ pagamenti.'” F’dan ir-rigward huwa kontradett mill-istatement
tal-bank succitat. Il-konvenut isostni li ma kienx jir¢ievi bank statements. Meta

nduna waqqaf il-kontijiet li kellu mal-HSBC'®;

I1l1 ¢-¢ahda tal-konvenuti 11 accettaw 11 kellhom ihallsu 1-/oan tinstab kontradetta
mhux biss mill-attur imma wkoll mill-uffi¢¢jali tal-HSBC 11 ttellghu jixhdu.

Huma jilmentaw li m’awtorizzawx lill-bank jiddebitaw il-kont tas-socjeta’

13 fol 60

14 fol 65

15 kopja mhux awtentikata taghhom tinstab esibita fl-atti tar-rikors revoka 464/14 mehmuz
mal-atti ta’ din il-kawza

16 o] 122

7 fol 200

18 o0l 201

konvenuta. F’dan huma kontradetti mill-uffic¢jali tal-bank 1i jsostnu 1i I-
awtorizzazzjoni tirrizulta minn notamenti li saru tal-laqghat li I-partijiet kellhom
mal-uffi¢c¢jali tal-Bank.  [1-Qorti tqis lill-ufficcjali tal-HSBC bhala xhieda
indipendenti u li ma kellhomx interess jigdbu biex jghattu xturhom, kif jallegaw
il-konvenuti. Apparti minn hekk, huwa difficli wiehed jemmen li 1-konvenuti
damu tlett snin qabel indunaw li kienu geghdin ihallsu lI-loan. Huwa minnu li 1-
istatements dwar il-loan ma kinux jir¢evuhom huma, ghax dan kien baqa’ fuq 1-
Innovative, 1zda l-istatement 1i juri l-iddebitar tal-kont ta’ Suda Entertainments
Ltd. kienu jircevuhom. IlI-Qorti mhix propensa li temmen li dan kien frott ta’

traskuragni, kif jallegaw il-konvenuti;

Il ghalhekk jirrizulta 11 1-atturi ppruvaw l-allegazzjoni taghhom li 1-konvenuti

accettaw li jhallsu I-loan in kwistjoni;

Dwar l-allegazzjoni li I-flus migbudin mil-loan account intuzaw band’ohra:

[11i, ghar-ragunijiet gja' moghtija, il-Qorti ghandha tieqaf hawn. Imma, ghall-fini
ta’ kompletezza, zzid li anke kieku kellha tammetti din l-e¢¢ezzjoni, il-piz tal-
prova taghha jinxtehet fuq il-konvenuti u mhux fuq l-atturi — kuntrarjament
ghal dak li jippretendi l-konvenuti fin-nota ta’ sottomissjonijiet responsiva
taghhom. Dan huwa kaz fejn il-piz tal-prova jinxtehet parti fuq l-atturi u parti
fuq il-konvenuti. L-atturi allegaw, u allura kellhom jippruvaw, li d-debiti
konnessi mal-Heat — inkluz allura l-loan — kellha tassumihom is-socjeta’
konvenuta. Prova li huma ressqu. Sa hawn il-konvenuti ma kellhom ghalfejn
jippruvaw xejn. Din kienet semplici difiza, u mhux e¢¢ezzjoni fis-sens strett tal-
kelma. Imma mbaghad, galadarba I-konvenuti allegaw li 1-flus tal-loan migbudin
mil-loan account mahluq ghall-Heat effettivament intuzaw fl-istabbilimenti 1-
ohra tal-Innovative, allura geghdin imorru lil hinn minn sempli¢i difiza, u ¢joe

mhumiex sempli¢ciment jichdu fatt allegat mill-atturi — 11 allura jibqa’ a kariku

tal-atturi li jippruvawh — imma allegaw fatt gdid. Billi min jallega jrid jipprova,
il-piz tal-prova ta’ dan il-fatt gdid allegat minnhom idur fughom: in excipiendo

reus fit actor;

[111 skont il-konvenut, mhux kontradett, meta nfetah il-Heat, 1-ispejjez biex tlesta
nhargu fil-maggor parti minn kumpannija ta’ missier l-attur. Id-djun thallsu bejn
xahar u xahrejn wara.' In kontro-ezami, il-konvenut ghall-ewwel xehed li ma
kienx jaf meta ngibdu 1-flus mil-/oan, issokta jghid li “beda jittiched nahseb fit-
2008 meta nfethu xi negozji ohrajn” u iktar tard xehed — din id-darba b’¢ertezza
- 11 “il-loan intmisset 2008 meta nfethu hwienet ohra li zamm is-Sur Mark
Aquilina fit-20082° u 1i ¢ert 1i I-flus ma ntuzawx ghall-Heat.?! In kontro-ezami,
l-attur xehed 1i 1-flus 1i ngibdu mil-loan intnefqu “gol-Heat meta xtraw meta
hadna fuq u ghamilna refurbishment ta’ fuq”. Il-konvenut xehed in kontro-
ezami* li £xi zmien, il-k¢ina ttellghet fuq fil-vaults, fejn saru wkoll xi mhazen u
ufficcju, filwaqt li ¢caqalqu t-toilets t’isfel.>> Saru wkoll down-waiters. 1l-flus
inhargu mill-cashflow tan-negozju.** Il-konvenut xehed li jahseb 1i r-

refurbishment tal-Heat beda ’Novembru 2007 u spi¢ca fit-2008%;

I1li I-attur ¢ahad li 1-flus uzahom x’imkien iehor. Il-konvenut fid-deposizzjoni
tieghu ghall-ewwel ta’ x’wiehed jithem li 1-loan ma ntuzax ghall-Heat billi meta
nfetah l-istabbiliment fit-2005 il-finanzjament kien ghamlu prin¢ipalment missier
l-attur filwaqt 1i l-attur esegwixxa fizikament hafna mir-rinnovamenti huwa
personalment. Kien biss meta gie ssikkat in kontro-ezami li ammetta li saru xi1

rinnovamenti iktar tard, ghalkemm skontu kienu minimi u thallsu mit-turnover

19 fol 176
20 fo| 240
21 fol 241
22 fol 196
23 fol 194, 195
24 fol 197
2 fol 204

tal-Heat. Effettivament dawn kienu ta’ natura strutturali, bil-k¢ina tittella’ fuq,
fejn saru wkoll store u uffi¢¢ju, u jiccagalqu t-toilets, kif ukoll I-istallazzjoni ta’
downwaiters. Kif diga’ ntqal, il-konvenut ma kienx ¢ert meta sar dan ix-xoghol;
l-ewwel qal 1i sar f"Di¢cembru 2007 (meta tke¢ca minn direttur) imbaghad qal li
f"Novembru 2007. Mhux verosimili li dawn ix-xoghlijiet saru meta kien diga’
gieghed iberraq bejn il-partijiet. Li hu ¢ert hu li 1-flus tal-loan ingibdu fl-istess
sena meta sar rinnovament magguri fil-Heat. M’huwiex inverosimili li fil-fatt
il-flus intuzaw ghall-Heat. Il-konvenut jghid li I-flus tal-loan intnefqu fuq 1-
istabbilimenti l-ohrajn tal-/nnovative fit-2008. Apparti li ma jgib I-ebda prova ta’
dan, lanqgas jidher li seta’ gara hekk billi I-flus ingibdu f’Lulju 2007 u mhux fit-
2008;

Il ghalhekk il-konvenut ma giebx prova konvincenti li I-flus fil-fatt intuzaw

band’ohra;

Legittimu kontradittur

[111 1-atturi talbu li jigu kkundannati jhallsu “l-konvenuti, jew lil min minnhom”.
[l-konvenuti eccepew li s-soc¢jeta’ konvenuta mhix il-legittimu kontradittur billi

m’hemm I-ebda relazzjoni guridika maghha;

I111 jirrizulta mill-provi li 1-ftehim tal-qasma kien li I-istabbiliment tal-Heat (bl-
attiv u l-passiv relatati mieghu) jigi assenjat lill-kumpannija konvenuta, 1i giet
iffurmata f’qasir zmien u li fil-fatt giet assenjata lilha (bil-permess ta’ sid il-kera)
il-kirja tal-fond fejn kienet tinstab. Fil-fatt il-loan ghal tlett snin shah beda kien

qieghed jithallas lura mill-istess soc¢jeta’;

[11i 1-konvenut, ghalkemm kellu biss sehem prattikament nominali ta’ 1.5% mill-

Innovative Entertainment Limited, ha nofs 1-assi tal-kumpannija. Imbaghad meta

twaqqfet Suda Entertainments Ltd., kellu sehem Zghir ta’ 10 ishma minn 1,200 —
sehem negligibbli ta’ ingas minn 1%?2°; il-bqija tal-ishma jappartjenu lil missier
il-konvenut. Huwa evidenti li s-so¢jeta’ konvenuta hija biss paraventu;
effettivament isservi ta’ prestanome ghall-konvenut ghal ragunijiet personali
tieghu, li sar accenn ghalihom waqt il-gbir tal-provi. Ghalkemm il-ftehim tal-
qasma sar ma’ Ottavio Suda, l-assenjazzjoni tan-negozju saret, fuq talba tieghu,
lis-so¢jeta’ konvenuta. Jirrizulta ghalhekk illi z-zewg konvenuti huma ko-debituri
tal-atturi, u billi I-obbligazzjoni hija wahda kummerc¢jali, huma responsabbli

solidalment bejniethom,;

Hlas mill-atturi

Is-Soc¢jeta’ attrici qatlet il-loan billi hallset €33,000 fis-26 ta’ Novembru 2015 u

€9,733.22 fl-24 t'Ottubru 2016%’;

Decide:

Ghal dawn il-motivi, il-Qorti taqta’ u tiddeciedi billi:

(1) tichad l-eccezzjonijiet tal-konvenuti u

(2) tilga’ 1-ewwel talba billi tiddikjara illi, skond il-ftehim milhuq u vigenti bejn

il-kontendenti, I-konvenuti kienu qablu u a¢¢ettaw, u konsegwentement wieghdu

u obbligaw ruhhom, li jkunu unikament responsabbli ghall-hlas tas-somma ta’

€42,733.22 ekwivalenti ghall-bilanc tad-debitu 1i ghandha I-kumpannija

26 o] 167
27 ara loan statement tal-HSBC Dok MA-2 a fol 117

esponenti mal-HSBC Bank Malta p.l.c. naxxenti minn kont numru 061-157053-
301;

(3) tilga’ t-tieni talba billi tikkundanna lill-konvenuti solidalment bejniethom

sabiex ihallsu, lill-kumpannija esponenti, s-somma msemmija.

Bl-ispejjez, inkluzi dawk tal-mandat ta’ sekwestru kawtelatorju tal-21 ta’ Mejju
2014, numru 762/2014, u bl-imghaxijiet, dekorribbli kwantu ghal €33,000 mis-
26 ta’ Novembru 2015; u kwantu ghal €9,733.22 mill-24 t’Ottubru 2016, sad-

data tal-pagament effettiv, kontra l-konvenuti solidalment bejniethom.

Moqrija.

ONOR. IMHALLEF
GRAZIO MERCIECA

